
1392 മത മഹാരാജശ്രി വടക്കെ അധികാരി ജീമിസ്സ ഇസ്തിവിൻ സായ്പു അവർകളുടെ
 സന്നിധാനത്തിങ്കലക്ക കൊട്ടെയകത്ത കച്ചെരിയിൽ ഇരിക്കുന്ന കാനഗൊവി
 ബാബുരായൻ എഴുതിയ ആർജി. എന്നാൽ മെലൂരിന്ന സായ്പു അവർകൾ സന്നിധാന
ത്തിങ്കൽനിന്ന ഞാനും കൈയ്തെരി അമ്പുവും കൂടി അയപ്പിച്ച കൊട്ടെയകത്ത വന്ന
 കതിരൂർക്ക ചെന്ന മൂത്തരാജ അവർകളായിട്ട കണ്ട സായ്പു അവർകൾ കല്പിച്ച
 പ്രകാരങ്ങൾ ഒക്കയും രാജാ അവർകളെ അറിയിച്ചതിന്റെ ശെഷം മീനമാസം 5 നു
 വരക്ക ഒന്നൊന്നായിട്ട കല്പിച്ചതും ഇല്ല, 6 നു കാലത്തെ ഞാനും അമ്പുവും കതിരൂർക്ക
 ചെന്നാറെ മുളക തുക്കാൻ കല്പന കൊടുക്കയും ചെയ്തു. കൊട്ടെയകത്ത അങ്ങാടിയിൽ
 മുളക തുക്കുന്ന ദിക്കിൽ ഗുമാസ്തമാരെ നിൽപ്പിച്ച 9 നു രാവിലെ മുളക തുക്കാൻ
 തക്കവണ്ണം ഞാനും അമ്പുവും കൂടി വെങ്ങാട്ടെക്ക പൊകയും ചെയ്തു. വസൂലായ മുളക
 ചൊവ്വക്കാരെൻ മക്കീന്റെ പക്കളെ പക്കൽ തുക്കികൊടുത്ത വർത്തമാനത്തിനെ എഴുതി
 അയക്കയും ചെയ്യാം. 73 മതിലെ നിലവും 74 മതിലെ ചാർത്തും പടിക്ക പാതി മുളക
 എടുത്തിട്ട വെണം 74 മതിലെ നികിതി എടുപ്പാൻ എന്ന രാജാ അവർകൾ തെകച്ച പറെ
കയും ചെയ്തു. മഹാരാജശ്രീ ജെനരാൾ സായ്പു അവർകളുടെ കല്പനക്ക പാളിയത്തി
ലെക്കു മുട എത്തിക്കെണ്ടുന്നതിനെ സ്വാമിനാഥപട്ടര കാര്യക്കാരര കൈക്കാർക്ക വെണ്ടി
 കതിരൂർക്ക വന്ന രാജാ അവർകളെ കണ്ട ഈ വർത്തമാനങ്ങൾ ഒക്കയും അറിയിച്ചാരെ
 കൈക്കാരെ അയക്കാൻ തക്കവണ്ണം കൈതെരി അമ്പു ഒട കല്പിച്ചു. എല്ലാ
 പ്രവൃത്തിലെക്കും തരക എഴുതി അയക്കയും ചെയ്തു. 1000 മുട ഇരിക്കുറിൽനിന്ന പെരട്ട
 പൊഴക്ക എത്തിപ്പാൻ തക്കവണ്ണം മുടക്ക ഒരു ഉറുപ്പ്യകണ്ട കൂലി കൊടുപ്പാൻ തക്കവണ്ണം
 1000 ഉറുപ്പ്യ കൈയ്തെരി അമ്പൂന്റെ പക്കൽ കൊടുത്ത രാജാ അവർകളൊടു അനുവാതം
 വാങ്ങിക്കൊണ്ട കാരിയക്കാരര ഇരിക്കുര പൊകയും ചെയ്തു. ചൊരത്തുംമീത്തൽനിന്ന
 പഴശ്ശിരാജാ അവർകൾ ഇവിടെയുള്ള മുഖ്യസ്തന്മാർക്കും തറവാട്ടകാർക്കും അവരവരുടെ
 പറ്റിൽ ഉള്ള ആളുകളെയും കൂടികൊണ്ട ചെരത്തുംമീത്തലക്ക വരെണമെന്ന തരക
 എഴുതി അയച്ചിരിക്കുന്നു. ആയവസ്ഥക്ക കൈയ്തെരി അമ്പു തനിക്ക ഒറപ്പായിട്ട
 ഉള്ളവരെ വരുത്തി ഇപ്പൊൾ അങ്ങൊട്ട പൊകെണ്ടുന്ന സമയം അല്ലാ എന്ന പറഞ്ഞ
 എല്ലാവരെയും നിർത്തി ഇരിക്കുന്ന. അതുകൂടാതെ കണ്ടപൊയെന്നുവെച്ചാൽ
 കുമ്പഞ്ഞിയിൽ നിന്നു കല്പിച്ചു വരുന്ന ദൊഷം അനുഭവിക്കെണ്ടി വരുമെന്ന പറഞ്ഞ
 അവരെ നില്പിച്ചിരിക്കുന്നു. ഈ വർത്തമാനങ്ങൾ ഒക്കയും സന്നിധാനത്തിങ്കലെക്ക
 അറിവാൻ തക്കവണ്ണം യെഴുതി അയച്ചിട്ടുമുണ്ട. കുടികളിൽ നിന്ന മൊളക
 വരുത്തെണ്ടതിന്ന നാലു മുദ്ര ശിപ്പായിന കല്പിച്ച അയക്കു മാറാക്കുകയും വെണം.
 എന്നാൽ കൊല്ലം 974 മത മീനമാസം 9 നു എഴുതിയ അരജി.മീനം 13നു കൊഴിലാണ്ടിയിൽ
 എത്തിയത. മീനം 17 നു ഇങ്കിരിയസ്സ കൊല്ലം 1799 മത മാർസ്സമാസം 28 നു
 കൊഴിലാണ്ടിയിൽ നിന്ന എഴുതിയത. പെർപ്പാക്കിയത.

1393 മത ജന്മദ്വീപിങ്കൽ ഇങ്കളെസ്സ നാമത്തിനും കാര്യാദികൾക്കും
 പ്രധാനമായിരിക്കുന്ന എത്രയും ബഹുമാനപ്പെട്ട ലൊർട മൊർന്നിഞ്ഞൊർ ഭാത്യ
 സായിവവർകൾ നഭാവ ടിപ്പുസുൽത്താൻ അവർകൾക്ക ധനുമാസം 27 നു എഴുതിയ
 കത്ത. തങ്ങൾക്ക വൃശ്ചികമാസം 29 നു എഴുതി അയച്ച കത്ത പ്രകാരം ധനുമാസം 13
 നു വങ്കാളത്തിൽനിന്ന പൊറപ്പെട്ട കപ്പലിൽ കയറി 18 നു മദിരാശീലെക്ക എത്തുകയും
 ചെയ്തു. നാം അവിടനിന്ന പൊറപ്പെടുന്നതിന മുൻമ്പെതന്നെ തങ്ങൾ വൃശ്ചികമാസം 8

